
	1․ ՀՀ ԷՆ «Գյուղատնտեսական ծառայությունների կենտրոն» ՊՈԱԿ
	09․10․2023թ․

	
	N 1644

	«Գյուղատնտեսական ծառայությունների կենտրոն» պետական ոչ առևտրային կազմակերպությունը (այսուհետ՝ Կազմակերպություն), Հայաստանի Հանրապետությունում կովերի արհեստական սերմնավորման գործընթացի վերականգնման անհրաժեշտությամբ պայմանավորված, կարևորում է «Հայաստանի Հանրապետությունում կովերի արհեստական սերմնավորման միջոցառումների» ծրագրի ընդունումը։
Միաժամանակ տեղեկացնում եմ, որ Կազմակերպությունը պատրաստ է ներգրավվել Հայաստանի Հանրապետության ողջ տարածքում, այդ թվում հեռավոր տարածաշրջանների առանձին համայնքներում, ծրագրից բխող աշխատանքների իրականացման գործընթացում։
Այս պահի դրությամբ կովերի արհեստական սերմնավորման գործընթացն իրականացնելու համար Կազմակերպությունն ունի 84 մասնագետ, որից 7-ը Անասնաբուժության և համարակալման բաժնի համաճարակաբաններ են, իսկ 77-ը՝ Կազմակերպության հետ վճարովի ծառայությունների մատուցման պայմանագիր կնքած անասնաբույժ-մասնագետներ, որոնցից 38-ը ունեն սերմնավորման համար անհրաժեշտ սարքավորումներ և պարագաներ։ 
Հարկ եմ համարում նաև նշել, որ անհրաժեշտության դեպքում, կախված տարեկան սերմնավորվող կենդանիների գլխաքանակից, Կազմակերպությունը, համապատասխան դասընթացներ և գործնական պարապմունքներ անցկացնելուց հետո, կարող է ավելացնել արհեստական սերմնավորում իրականացնող անասնաբույժ-մասնագետների քանակը։
	Ընդունվել է 

	1. ՀՀ Սննդամթերքի անվտանգության տեսչական մարմին
	04.12.2023թ.

	
	/03.5/15476-2023

	Դիտողություններ և առաջարկություններ չկան։
	

	2. ՀՀ արդարադատության նախարարություն
	04.12.2023թ.

	
	/27.1/51260-2023

	«Հայաստանի Հանրապետությունում կովերի արհեստական սերմնավորման 2024-2028 թվականների գործողությունների ծրագիրը հաստատելու մասին» Հայաստանի Հանրապետության կառավարության որոշման նախագծի 2-րդ կետով հանձնարարական է ուղղված էկոնոմիկայի նախարարին, ըստ որի՝ սույն որոշումն ուժի մեջ մտնելուց հետո մեկամսյա ժամկետում անհրաժեշտ է հաստատել «Հայաստանի Հանրապետությունում կովերի արհեստական սերմնավորման 2024-2028 թվականների գործողությունների» ծրագրի մոնիթորինգի իրականացման կարգը: Նկատի ունենալով, որ սույն որոշումը լոկալ բնույթի իրավական ակտ է, ի գիտություն նշում ենք, որ այն չի կարող այլ իրավական ակտ ընդունելու իրավական հիմք հանդիսանալ:
	Ընդունվել է 
(Ծրագրի մոնիթորինգը իրականցվում է ՀՀ էկոնոմիկայի նախարարության կողմից սահմանված կարգով):

	3. ՀՀ Շրջակա միջավայրի նախարարություն
	05.12.2023թ.

	
	1/16.5/15701-2023

	1. Ծրագրի վերնագրում և ամբողջ տեքստում «կովերի» բառի փոխարեն գրել «տավարի կամ խոշոր եղջերավոր կենդանիների» բառերով, քանի որ ոչ միայն կովերին են սերմնավորելու այլ նաև երինջներին։ 





2. «4. ԾՐԱԳՐԻ ԽՆԴԻՐՆԵՐԸ» բաժնի 2)-րդ կետում նշված է «պահպանել կովկասյան գորշ ցեղի գենոֆոնդը և կատարելագործել հանրապետությունում բուծվող տավարի ցեղի տոհմային ու մթերատու հատկանիշները», այն դեպքում՝ երբ հիմնավորման մեջ նշվում է, որ որ պետք է տրամախաչումներ արվեն տարբեր ցեղի կովերի միջև։ 















3. Նույն բաժնի 7)-րդ կետում նշված է «հնարավորություն ընձեռել արհեստական սերմնավորման արդյունքում ստացված հորթերից նպաստավոր կերակրման և խնամքի պայմաններում աճեցնել որակյալ ցուլեր և օգտագործել այն նախիրներում, որոնցում չի կիրառվում արհեստական սերմնավորում», անհրաժեշտ է հստակեցնել, քանի որ առկա է հակասություն՝ մի կողմից նշվում է արհեստական սերմնավորման առավելությունների մասին, մյուս կողմից՝ այն նախիրներում օգտագործվելու մասին։


 4. Հստակեցման և պարզաբանման կարիք ունի «5. ԾՐԱԳՐԻ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԸ ԵՎ ԺԱՄԱՆԱԿԱՑՈՒՅՑԸ» բաժնի 11-րդ կետը, քանի որ արգելակվում և նեղացվում է մասնավոր սերմնավորող տեխնիկաների և այլ կազմակերպությունների միջոցով գյուղատնտեսական կենդանիների արհեստական սերմնավորման աշխատանքների իրականացումը։






 5. Ամփոփոթերթում նշվում է, որ  «Գյուղատնտեսական ծառայությունների կենտրոն» պետական ոչ առևտրային կազմակերպությունն ունի սերմնավորման համար անհրաժեշտ սարքավորումներ, պարագաներ և այլ տեխնիկական հագեցվածություն, սակայն 5. «ԾՐԱԳՐԻ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԸ ԵՎ ԺԱՄԱՆԱԿԱՑՈՒՅՑԸ» բաժնի 17 կետում խոսվում է սարքավորումների գնման մասին։




6. «6.ԾՐԱԳՐԻ ՄՈՆԻԹՈՐԻՆԳԸ» բաժնում առավել քան անհասկանալի է ծրագրում կովերի հղիության փաստը հաստատելու ներդնման մեխանիզմը, քանի որ մի կողմից սննդի անվտանգության տեսչական մարմինը չունի լիազորություն վերոհիշյալ գործառույթի իրականացման (տավարի հղիության ստուգման, քանի որ հղիության փաստը ստուգվում է ռեկտալ հետազոտության կամ УЗИ սարքավորումներով, այլ ոչ դիտարկումների), մյուս կողմից՝ վերոհիշյալ մեխանիզմներով հնարավոր չէ պարզել այդ կենդանու հղիությունը արհեստական սերմնավորման հետևանք է, թե նախիրներում առկա ցլերի։
	Չի ընդունվել
Երինջներին չեն սերմնավորում, քանզի դրանք արդեն իսկ հղիացած կենդանիներն են։ Քանի որ սերմնավորումն ընդգրկելու է սահմանափակ գլխաքանակ (առավելագույնը՝ կովերի շուրջ 30 %-ը), ապա սերմնավորվելու են հիմնականում կովերը։


Չի ընդունվել
Հայաստանում բուծվող տավարի գլխաքանակի գրեթե 90%-ը կազմում են տեղական կովկասյան գորշ ցեղի կենդանիները։ Վերջիններս, ինչպես նաև շվից ցեղը և գորշ տավարը, հազարամյակներ առաջ ունեցել են միևնույն նախահայրը՝ ասիական կարճաեղջյուր տավարը։ Այդ իսկ պատճառով նախկինում մեր տարածաշրջանում տարածված փոքր կովկասյան տավարը ավելի քան 100 տարի հիմնականում տրամախաչվել է շվից ցեղով (և դրան ազգակից գորշ ցեղերով)։ Եվ քանի որ ծրագրով նախատեսվում է ներկրել նաև շվից ցեղի բարձրարժեք սերմնահեղուկ, ապա դրանցով կովկասյան գորշ ցեղի կովերի սերմնավորումը, անտարակույս, կհանգեցնի հանրապետությունում բուծվող տեղական տավարի տոհմային և մթերատու հատկանիշների բարելավմանը։



Չի ընդունվել
Արհեստական սերմնավորման գործընթացում ընդգրկվելու է ընդամենը կովերի մեկ երրորդը, մինչդեռ կովերի գերակշիռ մեծամասնությունը (65%-ը) չի ներառվելու արհեստական սերմնավորման գործընթացում և դրանք զուգավորվելու են ցուլերի միջոցով։


Չի ընդունվել
Ծրագրով նախատեսվում է սերմնավորման գործընթացում ընդգրկել առավելագույնը 80 հազար կով կամ հանրապետությունում առկա կովերի գլխաքանակի ընդամենը 30-35%-ը, մինչդեռ կովերի գերակշիռ մեծամասնությունը՝ երկու երրորդը (շուրջ 145 հազար կով) մնալու են չսերմնավորված և մասնավոր սերմնավորող տեխնիկները և կազմակերպությունները կարող են սերմնավորել այդ գլխաքանակը (ի դեպ, վերջիններս տարեկան սերմնավորում են ընդամենը 20 հազար գլուխ)։

Չի ընդունվել
Ծրագրով նախատեսվում է տարեկան իրականացնել վերջին տարիների համար աննախադեպ ծավալի՝ մինչև 80 հազար կովերի սերմնավորում (մինչ օրս տարեկան սերմնավորվում է ընդամենը 20 հազար կով), ինչի համար պահանջվում է լրացուցիչ ձեռք բերել այդ ծավալներին համապատասխան սարքավորումներ և այլ պարագաներ։ 

Չի ընդունվել
Որպես կանոն, մոնիթորինգի ժամանակ ստուգվելու են 6 ամսականից բարձր հղիության կովերի հղիության փաստը, որի համար չկա «ուզի» սարքավորման անհրաժեշտություն և հեշտությամբ կարելի է որոշել նույնիսկ դիտարկումների միջոցով՝ միջակ գիտելիքներ ունեցող անասնաբույժի կողմից։

	4. ՀՀ տարածքային կառավարման և ենթակառուցվածքների նախարարություն
	06.12.2023թ.

	
	ԳՍ/14.2/37436-2023

	Դիտողություններ և առաջարկություններ չկան։
	

	5. ՀՀ ֆինանսների նախարարություն
	13.12.2023թ.

	
	01/9-2/24261-2023

	1.	Նախագծով հաստատվող ՀՀ-ում կովերի արհեստական սերմնավորման 2024-2028թթ. գործողությունների ծրագրով (այսուհետ՝ Ծրագիր) նախատեսվում է պետության ֆինանսավորմամբ իրականացնել կովերի արհեստական սերմնավորման գործընթաց, նպատակ ունենալով պահպանել կովկասյան գորշ ցեղի գենոֆոնդը, կատարելագործել հանրապետությունում բուծվող տավարի ցեղի տոհմային ու մթերատու հատկանիշները, նախադրյալներ ստեղծել կենդանական ծագման մթերքների արտադրության ծավալների կայուն աճն ապահովելու համար: Այդ նպատակով նախատեսվում է 2024-2028թթ. սերմնավորել 265.0 հազ. գլուխ կով, որի բյուջեն 5 տարիների համար 7. Ծրագրի բյուջեն բաժնում ներկայացվել է 3,193.2 մլն դրամ, որից շուրջ 740.0 մլն դրամը նախատեսվել է 2024-2025թթ. համար:
Հաշվի առնելով, որ Ծրագրի իրականացման նպատակով ՀՀ 2024թ. պետական բյուջեի նախագծով 1116 ծրագրի 11006 Կովերի արհեստական սերմնավորման միջոցառումների իրականացում միջոցառման շրջանակներում նախատեսված է 500.0 մլն դրամ, առաջարկում ենք Ծրագիրը սահմանել 2024-2025թթ. համար՝ որպես պիլոտային ծրագիր, որի դրական արդյունքների ամփոփումից հետո նոր դիտարկել համատարած ծրագրի իրականացման հարցը:


2.	 Ծրագրով սահմանված գումարի շրջանակներում նախատեսվում է ձեռք բերել սերմնահեղուկ, սերմնավորման համար անհրաժեշտ սարքավորումներ ու պարագաներ, և փոխհատուցել սերմնավորման ծառայության արժեքը: Սակայն նշված բաժնում չի ներկայացվել Ծրագրի բյուջեն ըստ տարիների և ըստ միջոցառումների, փոխարենը ներկայացվել է (Ծրագրի 18-րդ կետ), որ մեկ կովի սերմնավորման արժեքը կազմում է 10.0 հազ. դրամ, որից 5.0 հազ. դրամը հանդիսանում է սերմնահեղուկի մեկ չափաքանակի գինը, մնացած 5.0 հազ. դրամը՝ մատուցված ծառայության արժեքը (ներառյալ 20% ավելացված արժեքի հարկը)։ Նշվածի կապակցությամբ հայտնում ենք, որ մեկ կովի սերմնավորման համար սահմանված 10.0 հազ. դրամ արժեքի մեջ ներառված չէ սերմնավորման համար անհրաժեշտ սարքավորումների ու պարագաների ձեռքբերման գումարը (հիմնավորմամբ ներկայացված Ծրագրի բյուջեն ըստ տարիների աղյուսակի համաձայն), որը հաշվի առնելու դեպքում մեկ կովի սերմնավորման արժեքը կգերազանցի Ծրագրով սահմանված 10.0 հազ. դրամը: 
 Միևնույն ժամանակ հարկ է նշել, որ հիմնավորմամբ ներկայացվել է Ծրագրի բյուջեն ըստ տարիների, որով Ծրագրի արժեքը 2024թ. համար ներկայացվել է 500.4 մլն դրամ, այնինչ Ծրագրի իրականացման նպատակով ՀՀ 2024թ. պետական բյուջեի նախագծով 1116 ծրագրի 11006 Կովերի արհեստական սերմնավորման միջոցառումների իրականացում միջոցառման շրջանակներում նախատեսված գումարը կազմում է 500.0 մլն դրամ: Ընդ որում գտնում ենք նպատակահարմար, որպեսզի հիմնավորմամբ ներկայացված ըստ տարիների Ծրագրի բյուջեի հաշվարկը ներկայացվի 7. Ծրագրի բյուջեն բաժնում՝ ճշգրտելով 2024թ. համար անհրաժեշտ գումարը: 


3.	Նկատի ունենալով Ծրագրի նոր սկսվող միջոցառում հանդիսանալու հանգամանքը, ինչպես նաև այն, որ համաձայն Ծրագրի վերջինիս իրականացումը կնպաստի գյուղական բնակչության եկամուտների ավելացմանը (Ծրագրի 10-րդ կետի 6-րդ ենթակետ), լրացուցիչ բացահայտման կարիք ունի սերմնավորման գործընթացի ֆինանսավորումն ամբողջությամբ պետական բյուջեի միջոցների հաշվին նախատեսելու հանգամանքը՝ առանց դիտարկելու սերմնավորվող կովերի սեփականատերերի կողմից սերմնավորման արժեքի համաֆինանսավորման տարբերակը: Ընդ որում համաֆինանսավորման տարբերակը հիմք կհանդիսանա նաև գյուղացիական տնտեսությունների կողմից աշխատանքների իրականացման նկատմամբ շահագրգիռ վերահսկողության համար։

Ընդ որում առաջարկում ենք Ծրագրի շահառու չդիտարկել իրավաբանական անձ հանդիսացող տնտեսավարողներին։ 




4. Նախագծով նախատեսվել է, որ սերմնահեղուկի և սերմնավորման համար անհրաժեշտ սարքավորումների և պարագաների ձեռք բերումը կիրականացնի «Գյուղատնտեսական ծառայությունների կենտրոն» ՊՈԱԿ-ը ՀՀ կառավարության 04.05.2017թ. N 526-Ն որոշմամբ սահմանված մրցութային եղանակով: Այս կապակցությամբ բացահայտման կարիք ունի գնման գործընթացը Էկոնոմիկայի նախարարության կողմից չկատարելու հանգամանքը, նկատի ունենալով 1059 11002 Բույսերի պաշտպանության միջոցառումներ և 1116 ծրագրի 11001 Գյուղատնտեսական կենդանիների պատվաստում միջոցառումների շրջանակներում թունանյութերի և պատվաստանյութերի ձեռքբերումը Էկոնոմիկայի նախարարության կողմից կատարելու իրողությունը:
	Ընդունվել է




















Ընդունվել է
Ծրագրի բյուջեի հաշվարկը ներկայացվել է 7. Ծրագրի բյուջեն» բաժնում: Միաժամանակ ճշգրտվել է 2024 թ.-ի համար անհրաժեշտ գումարը:






















Չի ընդունվել
Ծրագրի նպատակն է ոչ միայն պետական աջակցությամբ վերականգնել արհեստական սերմնավորման գործընթացը, այլև արմատավորել կովերի սերմնավորման մշակույթը, ինչը նախապայմաններ կստեղծի ծրագրի ավարտից հետո սերմնավորումը անասնատերերի ֆինանսական միջոցներով իրականացնելու համար:




Ընդունվել է






Չի ընդունվել
Գյուղատնտեսական ծառայությունների կենտրոն ՊՈԱԿ-ը ունի արհեստական սերմնավորման փորձ ունեցող համապատասխան մասնագետներ և անհրաժեշտ բազա ու այլ ռեսուրսներ: Քանի որ արհեստական սերմնավորման ողջ գործառույթներն իրականացնելու է այդ ՊՈԱԿ-ը, ապա սերմնահեղուկի և սերմնավորման պարագաների ձեռքբերումը ևս նպատակահարմար է իրականացնել ՊՈԱԿ-ի միջոցով:

	6. ՀՀ վարչապետի աշխատակազմ
	27․02․2024թ․

	
	02/08.2/7255-2024

	ԵԶՐԱԿԱՑՈՒԹՅՈՒՆ

 «Մթերատվության բարձրացման ծրագիրը հաստատելու մասին» ՀՀ կառավարության որոշման նախագծի վերաբերյալ 

     Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝  ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան:
     Նախագծի ընդունման իրավական հիմքի բացակայության պայմաններում հնարավոր չէ գնահատել նախագծի առանձին կարգավորումների իրավաչափությունը։



	




Ընդունվել է


	ԵԶՐԱԿԱՑՈՒԹՅՈՒՆ

 «Մթերատվության բարձրացման ծրագիրը հաստատելու մասին» ՀՀ կառավարության որոշման նախագծի վերաբերյալ 

        Նախագծով հաստատվող «Մթերատվության բարձրացման ծրագրի» (այսուհետ՝ Ծրագիր) վերաբերյալ հայտնում ենք հետևյալը. 
	1. «3. Ծրագրի նպատակը» բաժնի 9-րդ կետով նախատեսվում է 2024-2028 թվականների ընթացքում «Հայաստանի Հանրապետության կառավարության աջակցությամբ փոխհատուցել 265 հազար գլուխ կովերի արհեստական սերմնավորման ծախսերի 70%-ը»: Միաժամանակ «7. Ծրագրի բյուջեն» բաժնի 33-րդ կետի համաձայն՝ 2024թ. 20 հազար կովերի սերմնավորման համար Ծրագրով նախատեսվում է 200.0 մլն դրամ, 2025թ. 40 հազար կովերի սերմնավորման համար՝ 400.0 մլն դրամ, 2026թ.՝ 500.0 մլն դրամ (50 հազար կով), 2027թ. 750.0 մլն դրամ (75 հազար կով) և 2028թ.՝ 800.0 մլն դրամ (80 հազար կով):
	Այս կապակցությամբ հայտնում ենք, որ համապատասխան հաշվարկներով հիմնավորման կարիք ունեն և՛ կատարվող ծախսերը (ըստ ծախսային հոդվածների) և՛ դրանց սուբսիդավորման չափը: 
2. «Ծրագրի իրականացման միջոցառումները և ժամանակացույցը» բաժնի 11-րդ կետի 4-րդ ենթակետի «ա» մասի համաձայն՝ ծրագրի մասնակից են համարվում նաև այն իրավաբանական անձինք կամ անհատ ձեռնարկատերերը, որոնք «ունեն տեղեկանք տվյալ ոլորտում գործունեություն իրականացնելու առնվազն մեկ տարվա փորձի...» վերաբերյալ:  Այս կապակցությամբ պարզաբանման կարիք ունի, թե պետական կառավարման ո՞ր մարմնի կողմից պետք է տրամադրվի այդ տեղեկանքը: 
Նույն բաժնի՝ 20-րդ կետի համաձայն՝ «Եթե միևնույն Համայնքում կամ Բնակավայրում կովերի արհեստական սերմնավորման ծառայություններ մատուցելու համար հայտեր են ներկայացրել երկու և ավելի Կազմակերպություններ, ապա Համայնքի կամ Բնակավայրի ղեկավարը ծառայություններ մատուցելու վերաբերյալ պայմանագիր է կնքում հայտ ներկայացրած բոլոր Կազմակերպությունների հետ՝ սերմնավորման ենթակա կովերի թիվը հավասարաչափ բաշխելով Կազմակերպությունների միջև»: Այս կապակցությամբ հայտնում ենք, սույն կետն ունի լրացուցիչ քննարկման և հիմնավորման կարիք՝ «Գնումների մասին» ՀՀ օրենքի պահանջների ապահովման տեսանկյունից: 



3․ Ծրագրի արդյունավետության գնահատման նպատակով առաջարկում ենք նախատեսել համապատասխան ցուցանիշներ և մոնիթորինգի համակարգ, որը կգնահատի ինչպես կատարված ընթացիկ աշխատանքները, այնպես էլ Ծրագրի արդյունքները (օրինակ՝ սահմանված ցուցանիշներ չապահովելու դեպքում նախատեսել պայմանագիրը դադարեցնելու հիմքեր և/կամ բացառել հաջորդ տարիներին տվյալ կազմակերպության հետ պայմանագրի կնքումը): 

4․ Ծրագրի իրականացման արդյունավետության և մրցակցության ապահովման տեսանկյունից պարզաբանման կարիք ունի, թե արդյո՞ք հանրապետությունում առկա են բավարար թվով մասնագիտացված կազմակերպություններ: 






5. Առաջարկում ենք քննարկել սույն Ծրագիրը տվյալ ոլորտի այլ ծրագրերի հետ  համախմբելու հարցը:

















ՀՀ փոխվաչապետ Մհեր Գրիգորյանի գրասենյակ

Առաջարկում ենք ծրագրին դիմելու հայտը ներկայացնել բացառապես թվային տարերակով՝ բացառելով այնպիսի տեղեկատվության պահանջը դիմումատուից, որին պետությունը արդեն տիրապետում է՝ առաջնորդվելով «միայն մեկ անգամ» սկզբունքով։ 

Բացի դրանից՝ անհրաժեշտ է հստակեցնել, թե արդյոք 2024 թվականի տարեկան բյուջեով և 2024-2026 թվականների ՄԺԾԾ-ով ծրագիրը բյուջետավորված է, և եթե ոչ՝ ինչպես է իրականցվելու ծրագրի ֆինանսավորումը։ Կարևոր է նաև հստակ ներկայացնել մոնիտորինգի և գնահատման ամբողջական համակարգը, այդ թվում, թե ինչն է ենթարկվելու մոնիթորինգի, ինչ ժամկետներում, ում կողմից են տվյալները մշակվելու և հավաքագրվելու և այլն։
	





Ընդունվել է












Ընդունվել է






Չի ընդունվել
Արհեստական սերմնավորումը յուրահատուկ ծառայություն է, որը մեր հանրապետությունում ներկա պահին մատուցում են խիստ սահմանափակ կազմակերպություններ։ Վերջիններս գործում են հանրապետության ողջ տարածքում և շատ հաճախ զուգահեռ գործունեություն են իրականացնում միևնույն համայնքում և բնակավայրում։ Այս հանգամանքը ծառայություններ մատուցող կազմակերպությունների համար կստեղծի հավասար պայմաններ, բայց միաժամանակ կխթանի մրցակցային հարաբերությունները:

Ընդունվել է







Չի ընդունվել 
Թեև մասնագիտացված կազմակերպությունները սահմանափակ են, այնուամենայնիվ սերմնավորման գործընթացում ընդգրկվելու են հանրապետության կովերի գլխաքանակի ընդամենը 30-35%-ը, ինչը կարող են իրականացնել ներկա պահին հանրապետությունում առկա կազմակերպությունները։



Չի ընդունվել 
«Հայաստանի Հանրապետությունում անասնաբուծության զարգացման  ծրագիրը և 2024-2028 թվականների միջոցառումների ցանկը հաստատելու մասին» և «Ոչխարաբուծության և այծաբուծության զարգացման» ծրագիրը հաստատելու մասին ՀՀ կառավարության որոշման նախագծերը ներառում է բազմաբնույթ միջոցառումներ (մեղվաբուծություն, կենդանիների ապահովագրություն, մայրական կազմի սուբսիդավորում, տոհմային ոչխարների և այծերի ձեռքբեում և այլն), որոնք  նախատեսվում են իրականացնել տարբեր ժամանակահատվածներում, տարբեր գործիքակազմերով, ուստի դրանց միացումը նպատակահարմար չէ։





Ընդունվել է





Չի ընդունվել
Ծրագրի իրականացման համար համապատասխան գումար նախատեսված է 2024 թ-ի տարեկան բյուջեում։ Համաձայն 31-րդ կետի, մոնիթորինգի ողջ գործընթացի վերաբերյալ կմշակվի կարգ, որը կհաստատվի Նախարարի հրամանով։



	7․ ՀՀ Տարածքային կառավարման և ենթակառուցվածքների նախարարություն
	27․02․2024թ

	
	ԳՍ/15.3/6074-2024

	«Մթերատվության բարձրացման ծրագիրը հաստատելու մասին» ՀՀ կառավարության որոշման նախագծի լրամշակված տարբերակի վերաբերյալ  ներկայացնում ենք ՀՀ տարածքային կառավարման և ենթակառուցվածքների նախարարության առաջարկությունը։ 
Նախագծի հավելվածի 5-րդ գլխի 11-րդ կետի 2-րդ ենթակետում,  ինչպես նաև ամբողջ տեքստում «Հայաստանի Հանրապետության մարզպետարանները (այսուհետ՝ Մարզպետարան).» բառերը փոխարինել «Հայաստանի Հանրապետության մարզպետների աշխատակազմերը (այսուհետ՝ Մարզպետի աշխատակազմ).» բառերով:
	



Ընդունվել է

	8. ՀՀ ֆինանսների նախարարություն
	11․03․2024թ

	
	01/9-2/5000-2024

	ՀՀ էկոնոմիկայի նախարարության 22.02.2024թ. N 01/24436-2023 գրությամբ ներկայացված «Մթերատվության բարձրացման ծրագիրը հաստատելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով հաստատվող Մթերատվության բարձրացման ծրագրով (այսուհետ՝ Ծրագիր) նախատեսվում է պետության համաֆինանսավորմամբ 2024-2028թթ. իրականացնել 265.0 հազ. գլուխ կովերի արհեստական սերմնավորման գործընթաց, նպատակ ունենալով բարելավել հանրապետությունում բուծվող տավարի ցեղերի գենոֆոնդը, կատարելագործել հանրապետությունում բուծվող տավարի ցեղի տոհմային ու մթերատու հատկանիշները, բարձրացնել մթերատվությունը: Այդ նպատակով նախատեսվում է 2024-2028թթ. սերմնավորել 265.0 հազ. գլուխ կով, որի համար ՀՀ պետական բյուջեից ակնկալվող համաֆինանսավորման գումարը 5 տարիների համար 7. Ծրագրի բյուջեն բաժնում ներկայացվել է 2,650.0 մլն դրամ: 
Կարևորում ենք հանրապետությունում բուծվող տավարի ցեղերի գենոֆոնդի բարելավումը, տոհմային ու մթերատու հատկանիշների կատարելագործումն ու մթերատվության բարձրացումը։ Սակայն հաշվի առնելով ներկայումս կառավարության կողմից որդեգրած ռազմավարական և թիրախավորված գործունեություն իրականացնելու քաղաքականությունը և այն, որ հիմնավորման համաձայն Ծրագրի կապը ռազմավարական փաստաթղթերի հետ բացակայում է, բացահայտման կարիք ունի մթերատվության բարձրացման նպատակով հատկապես արհեստական սերմնավորման գործընթաց նախաձեռնելու և աջակցելու որոշման կայացման շարժառիթներն ու իրավական հիմքերը, ինչպես նաև նշված ուղղությամբ իրականացվելիք աջակցության ազդեցությունը կառավարության տնտեսական քաղաքականության նպատակների և թիրախների վրա: Միաժամանակ, անհրաժեշտ է բացահայտել նաև Ծրագրի իրականացման նպատակահարմարությունն ու ակնկալվող պահանջարկը: Մասնավորապես, արդյո՞ք Ծրագրի մշակման փուլում ուսումնասիրվել է տնտեսավարողների շրջանում հետաքրքրվածությունը նախաձեռնության նկատմամբ, ինչպես նաև մասնակցության հնարավորությունները, և արդյո՞ք այդ ուսումնասիրությունների արդյունքներն են հիմք հանդիսացել Ծրագրի մշակման համար (առկայության պարագայում ուսումնասիրության արդյունքները կցել Նախագծի փաթեթում): 
Ընդ որում, Ծրագրի նկատմամբ տնտեսավարողների շրջանակներում հետաքրքրվածությունն ու մասնակցության պատրաստակամությունը կարելի է պարզել նաև նման մեծածավալ միջոցառման փոխարեն որոշակի տարածաշրջանում պիլոտային ծրագիր իրականացնելու տարբերակով, որի արդյունքների գնահատումից կբացահայտվի Ծրագրի պահանջարկը, որից հետո կարելի է անդրադառնալ մեծածավալ ծրագրի (ամբողջ հանրապետության տարածքով) իրականացման հարցին։ 
Ինչ վերաբերվում է Ծրագրին, ապա առկա են ներքոհիշյալ դիտարկումները. 
1. Ծրագրի արժեքը հաշվարկվել է այն սկզբունքով, որ մեկ կովի արհեստական սերմնավորման միջին արժեքը կազմում է շուրջ 15.0 հազ. դրամ, որից 10.0 հազ. դրամը (շուրջ 67%) նախատեսվում է փոխհատուցել պետական բյուջեի միջոցների հաշվին: Հարկ է նշել, որ Ծրագրի նախնական տարբերակում (ՀՀ էկոնոմիկայի նախարարության 24.11.2023թ. N 01/19548-2023 գրությամբ ներկայացված ՀՀ-ում կովերի արհեստական սերմնավորման 2024-2028թթ. գործողությունների ծրագիր) մեկ կովի սերմնավորման արժեքը կազմում էր 10.0 հազ. դրամ (որից 5.0 հազ. դրամը սերմնահեղուկի մեկ չափաքանակի գինը, մնացած 5.0 հազ. դրամը՝ մատուցված ծառայության արժեքը), ուստի բացահայտման կարիք ունի Ծրագրում մեկ կովի սերմնավորման արժեքը 15.0 հազ. դրամ ներկայացնելու հանգամանքը և դրա շրջանակներում ձեռք բերվելիք ապրանքների և ծառայությունների գծով ծախսերի բացվածքը՝ համապատասխան հաշվարկ-հիմնավորումներով, ինչպես նաև ՀՀ պետական բյուջեից համաֆինանսավորման չափի սահմանման սկզբունքը: 







2. Լրացուցիչ բացահայտման կարիք ունի կովերի արհեստական սերմնավորման գործընթացը Ծրագրին մասնակից, տվյալ ոլորտում գործունեություն իրականացնելու առնվազն մեկ տարվա փորձ և հավաստագրված մասնագետներ ունեցող իրավաբանական անձանց կամ անհատ ձեռնարկատերերի միջոցով կազմակերպելու հանգամանքը, ինչպես հանրապետությունում նման մասնագիտացում ունեցող կազմակերպությունների առկայության, այնպես էլ նշված գործընթացը Գյուղատնտեսական ծառայությունների կենտրոն ՊՈԱԿ-ի (այսուհետ՝ ՊՈԱԿ) անասնաբույժ մասնագետների կողմից չիրականացնելու առումով: Այս կապակցությամբ հարկ է նշել, որ Ծրագրի նախնական տարբերակով նախատեսված էր, որ արհեստական սերմնավորման աշխատանքներն իրականացվելու են ՊՈԱԿ-ի միջոցով: Ընդ որում Ծրագրի ամփոփաթերթում ՊՈԱԿ-ի կողմից ներկայացվել է, որ կովերի արհեստական սերմնավորման գործընթացն իրականացնելու համար ՊՈԱԿ-ն ունի 84 մասնագետ, որոնցից 38-ը ունեն սերմնավորման համար անհրաժեշտ սարքավորումներ և պարագաներ, ինչպես նաև անհրաժեշտության դեպքում, կախված տարեկան սերմնավորվող կենդանիների գլխաքանակից, ՊՈԱԿ-ը համապատասխան դասընթացներից հետո կարող է ավելացնել արհեստական սերմնավորում իրականացնող անասնաբույժ-մասնագետների քանակը: Բացի այդ Էկոնոմիկայի նախարարության կողմից ևս ներկայացվել է, որ ՊՈԱԿ-ն ունի արհեստական սերմնավորման փորձ ունեցող համապատասխան մասնագետներ ու անհրաժեշտ բազա, և որ արհեստական սերմնավորման ամբողջ գործընթացն իրականացվելու է ՊՈԱԿ-ի կողմից:

3. Առաջարկում ենք Ծրագրում սերմնավորման համար որպես պահանջ դիտարկել կենդանիների համարակալված և հաշվառված լինելու հանգամանքը, որը հնարավորություն կտա իրականացնել կատարված աշխատանքների հետագծելիությունը և մոնիտորինգը։

4. Ծրագրից ակնկալվող արդյունքները ներկայացված են այնպիսի ցուցանիշներով, ինչպիսիք են տարեկան հավելյալ շուրջ 180 հազար տոննա կաթն և 4000 տոննա մսի արտադրությունը, մինչդեռ ներկայացած չէ այդ ցուցանիշների ապահովման գնահատման մեթոդաբանություն՝ Ծրագրի իրականացման տեսանկյունից։
5. Ծրագրում անհրաժեշտ է ճշգրտել 01.01.2023թ. դրությամբ հանրապետությունում բուծվող կովերի գլխաքանակը, քանի որ 7-րդ կետում և 15-րդ կետի աղյուսակում նշված ցուցանիշի գծով ներկայացված տվյալները տարբերվում են միմյանցից, ընդ որում հիշալ աղյուսակում ներկայացված հանրապետությունում կովերի ընդամենը գլխաքանակը (221.2 հազ. գլուխ) չի համապատասխանում ըստ մարզերի ներկայացված գլխաքանակի հանրագումարին (196.63 հազ. գլուխ):
	











































Չի ընդունվել
Ծրագրի սկզբնական տարբերակում մեկ կովի սերմնավորման արժեքը սահմանված էր 10,0 հազար դրամ, որը ավելացված արժեքի հարկի ներառման պարագայում կազմում էր 12,0 հազար դրամ։ Ընդ որում, մեկ կովի արհեստական սերմնավորման արժեքից 5,0 հազար դրամը կազմում էր 1 չափաքանակ սերմնահեղուկի գինը։ Նշված  գումարով սերմնահեղուկ հնարավոր էր ձեռք բերել միայն մեծաքանակ գնումների պարագայում, ինչը նախատեսված էր ծրագրի սկզբնական տարբերակում (ՊՈԱԿ-ի կողմից գնումների միջոցով սերմնահեղուկ ձեռք բերելու պարագայում)։ Սակայն, քանի որ ծրագրի վերջնական տարբերակում նախատեսվում է սերմնավորումն իրականացնել կազմակերպությունների միջոցով, ապա հաշվի է առնվել այդ կազմակերպությունների կողմից ներկայումս իրականացվող այդպիսի ծառայության միջին գինը՝ 15,0 հազար դրամ։



Չի ընդունվել
Նախագծի սկզբնական տարբերակում նախատեսված էր արհեստական սերմնավորման գործընթացն իրականացնել ՀՀ ԷՆ «Գյուղատնտեսական ծառայությունների կենտրոն» ՊՈԱԿ-ի (այսուհետ՝ ՊՈԱԿ) միջոցով, որի վերաբերյալ կար ՊՈԱԿ-ի նախնական պատրաստականությունը՝ գործընթացը սկսելու վերաբերյալ։ Հետագայում ՊՈԱԿ-ը համապատասխան գրությամբ դիմել է ՀՀ էկոնոմիկայի նախարարություն՝ մի շարք խնդիրների առկայության հետևանքով իրենց կազմակերպության միջոցով արհեստական սերմնավորման գործընթացի իրականացման անհնարինության պատճառաբանությամբ։ Քննարկումների արդյունքում նպատակահարմար գտնվեց կովերի արհեստական սերմնավորման ծառայությունները պատվիրակել հանրապետությունում նմանատիպ գործունեություն իրականացնող կազմակերպություններին, իսկ ծրագրի մոնիթորինգն իրականացնել վերոհիշյալ ՊՈԱԿ-ի միջոցով։




Ընդունվել է 




Ընդունվել է 





Ընդունվել է

	9․ ՀՀ արդարադատության նախարարություն
	11․03․2024թ

	
	/27.1/9246-2024

		«Մթերատվության բարձրացման ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագծի) 16-րդ կետում առաջարկում ենք հստակեցնել, թե ինչ եղանակով Կազմակերպությունները կարող են ներկայացնել հայտերը, Մարզպետարանը ինչ եղանակով է ընդունված հայտերը տրամադրում համապատասխան Համայնքին կամ Բնակավայրին:
         Նույն դիտողությունը վերաբերվում է Նախագծի 21-րդ կետին:

	Ընդունվել է





Ընդունվել է


	10․ Պետական վերահսկողական ծառայություն
	02․04․2024թ․

	
	Ե/766-24

	1. Մթերատվության բարձրացման ծրագրի (այսուհետ՝ Ծրագիր) 8-րդ կետում նշվել է, որ վերջին 6 տարիների ընթացքում կովերի գլխաքանակը նվազել է շուրջ 74 հազար գլխով, սակայն որևէ ձևով անդրադարձ չի կատարվել գլխաքանակի նվազման պատճառներին և ինչպես կարող են դրանք ազդել «Մթերատվության բարձրացման» ծրագրի իրագործման արդյունավետության վրա (օրինակ անասնակերի պակասի պատճառով մորթը): Այս համատեքստում հարկ է նշել, որ 2021-2023թթ. տվյալների համաձայն, 2021-2023թթ. ընթացքում խոշոր եղջերավոր անասունների գլխաքանակը նվազել է շուրջ 110 հազարով: 
2. Ծրագրի 11-րդ կետով սահմանվում է Ծրագրի մասնակիցների շրջանակը, այդ թվում իրավաբանական անձինք կամ անհատ ձեռնարկատերերը (այսուհետ՝ Կազմակերպություն), որոնք ունեն տվյալ ոլորտում գործունեություն իրականացնելու առնվազն մեկ տարվա փորձ և համապատասխան գործունեությամբ զբաղվելու հավաստագիր ունեցող մասնագետներ:
Հստակեցման կարիք ունի, թե արդյո՞ք ՀՀ էկոնոմիկայի նախարարության (այսուհետ՝ Նախարարության) կողմից իրականացվել է բավարար վերլուծություն՝ մասնավորապես հանրապետությունում տվյալ ոլորտում գործունեություն իրականացնող և առնվազն մեկ տարվա փորձ և համապատասխան գործունեությամբ զբաղվելու հավաստագիր ունեցող մասնագետներ ունեցող ծրագրի պահանջներին բավարարող Կազմակերպությունների շրջանակը պարզելու համար:
Արդյո՞ք Ծրագրի պահանջներին բավարարող Կազմակերպություն/ները կարող են ապահովել հանրապետության կովերի արհեստական սերմնավորման տարեկան ծավալները: 
3. Ծրագրի 14-րդ կետով սահմանվում է, որ ժամանակակից սելեկցիոն չափորոշիչներին համապատասխանող կաթնային և կաթնամսային ուղղության ցեղերի ցլերի բարձրորակ սերմնահեղուկով մեկ կովի արհեստական  սերմնավորման միջին արժեքը կազմում է շուրջ 15 հազար դրամ: Ծրագրով նախատեսվում է պետական բյուջեի միջոցներով փոխհատուցել սերմնավորման արժեքի 10 հազար դրամը (70 տոկոսը), իսկ 5 հազար դրամը կվճարի տնտեսավարողը:
Մթերատվության բարձրացման ծրագիրը հաստատելու մասին ՀՀ կառավարության որոշման նախագծի (այսուհետ՝ Նախագիծ) հիմնավորմամբ նշվել է, որ սուբսիդավորվելու է կովերի արհեստական սերմնավորման ծախսերի մինչև 70%-ը:
Հետագայում տարընկալումներից խուսափելու համար անհրաժեշտ է հստակեցնել թե ծախսերի փոխհատուցումը ինչ չափով է կատարվելու՝ 70 %-ի չափով՝ 10 հազար դրամ, թե մինչև 70 %-ը:
Հիմնավորման կարիք ունի նաև մեկ կովի արհեստական  սերմնավորման 15 հազար դրամ միջին արժեքը և անհրաժեշտ է ներկայացնել դրա բացվածքը:
4. Ծրագրի աղյուսակում Արագածոտնի մարզի կովերի թիվն առ 01.01.2023թ. 2,73 թիվն անհրաժեշտ է փոխարինել 27,3 թվով, իսկ նույն տողի ընդամենը 196,63 թիվը՝ 222,1 թվով:
5. Ծրագրի 16-րդ կետով սահմանվում է, որ կովերի արհեստական սերմնավորման գործընթացը կազմակերպելու նպատակով, մարզպետների աշխատակազմերը և Նախարարությունը յուրաքանչյուր տարվա ավարտից առնվազն մեկ ամիս առաջ (իսկ 2024 թվականի համար՝ Ծրագիրն ուժի մեջ մտնելուց հետո 15 աշխատանքային օրվա ընթացքում)՝ իրենց պաշտոնական կայքում հրապարակում են հայտարարություններ՝ մարզում հաջորդ տարվա սերմնավորման ծառայություններ մատուցելու հայտեր ընդունելու կարգի և ժամկետների վերաբերյալ։
Ծառայություններ մատուցող համապատասխան Կազմակերպությունների բավարար մասնակցությունը ապահովելու նպատակով, Մարզպետների աշխատակազմերի և Նախարարության պաշտոնական կայքում հայտարարություն հրապարակելուց բացի առաջարկում ենք նաև նախատեսել այլ իրազեկման եղանակներ ևս, ինչպես նաև նախատեսել հանրային իրազեկում՝ Ծրագրին ավելի մեծ թվով Տնտեսավարողներ ներգրավվելու նպատակով: 
6. Ծրագրի 23-րդ կետով սահմանվում է, որ եթե պայմանագիրը կնքելուց հետո Կազմակերպությունը չի կատարել կամ նախատեսված գլխաքանակից պակաս է կատարել պայմանագրային պարտավորությունները, ապա լուծվում է ծառայություններ մատուցելու վերաբերյալ Կազմակերպության հետ կնքված պայմանագիրը և Կազմակերպությանը վճարված գումարը և դրա համար սահմանված տույժը մեկամսյա ժամկետում ենթակա է վերադարձման պետական բյուջե։
	Հաշվի առնելով այն հանգամանքը, որ Ծրագրի 25-րդ, 27-29-րդ կետերի համաձայն, Կազմակերպությունը պայմանագրով նախատեսված սերմնավորման ծավալներին համապատասխան ծառայություն մատուցելու նպատակով, կազմում է ըստ եռամսյակների գործողությունների իրականացման ժամանակացույց, յուրաքանչյուր եռամսյակի ավարտից հետո 5 աշխատանքային օրվա ընթացքում Համայնքի կամ Բնակավայրի ղեկավարին է ներկայացնում նախորդ եռամսյակի ընթացքում իր կողմից կատարված սերմնավորման ծավալների վերաբերյալ հաշվետվություն և Նախարարությունը, ամփոփելով հաշվետվությունները և ուսումնասիրությունների արդյունքները՝ 15 աշխատանքային օրվա ընթացքում փոխհատուցման համար նախատեսված գումարները փոխանցում է Մարզպետի աշխատակազմի հաշվեհամարին, ուստի անհրաժեշտ է հստակեցնել Կազմակերպությանը վճարված ամբողջ գումարը և դրա համար սահմանված տույժն է ենթակա վերադարձման թե այն եռամսյակի, որի ընթացքում չի կատարվել կամ նախատեսված գլխաքանակից պակաս է կատարվել պայմանագրային պարտավորությունները:
7. Ծրագրում որևէ ձևով անդրադարձ չի կատարվել սերմնավորվող կովերին ներկայացվող պահանջներին, մասնավորապես դրանց տարիքի, ֆիզիոլոգիական վիճակի, լակտացիաների քանակի կապակցությամբ որևէ սահմանափակում նախատեսված չէ, ինչն անարդյունավետ ծախսի ռիսկեր է պարունակում:


8․ Նախագծում բացակայում է ծրագրի իրականացման ընթացքում հնարավոր ռիսկերի վերաբերյալ մասնագիտական կանխատեսումները և վերլուծությունները:
	Չի ընդունվել
Ծրագրում անասնագլխաքանակի նվազման պատճառների մասին նպատակահարմար չի նշել։ Այդ պատճառները բազմազան են և բազմաբնույթ, որոնց վերաբերյալ տեղեկանքը ներկայացվել է ՀՀ կառավարություն։



Չի ընդունվել
Նախարարության կողմից կատարվել են վերլուծություններ, անգամ գրություններ են ուղարկվել այդ կազմակերպություններին և հստակեցվել, որ գործող կազմակերպությունները կարող են իրականացնել սերմնավորման տարեկան ծավալները։










Ընդունվել է















Ընդունվել է


Ընդունվել է














Ընդունվել է























Չի ընդունվել
Քանի որ սերմնավորելու են կովերի ընդամենը 35%-ը, այլ ոչ ողջ գլխաքանակը, ապա բնականաբար սերմնավորվելու են այն կովերը, որոնք համապատասխանում են սերմնավորման պահանջներին։

Չի ընդունվել
Ծրագիրը կրում է փորձնական բնույթ՝ ներառելով երկու մարզ։ Ծրագրի հաստատումից հետո մշակվելու է մոնիթորինգի իրականացման կարգ, որի դրույթները հնարավորություն կտան մեղմել ռիսկային դրսևորումները։




